
Penyudah tumpul 
jejas permulaan TNB 
KUALA LUMPUR: Pengendali 
Tenaga Nasional Berhad (TNB), 
Nor Saiful Zaini Nasirudin me-
ngakui kegagalan pasukan me-
manfaa tkan peluang jaringan 
menjadi punca keputusan te-
was 2-1 kepada Pasukan Hoki 
Terengganu(THT) dalam Piala 
Sumbangsih 2025, kelmarin. 

Nor Saiful berkata, pemain-
nya menun jukkan komi tmen 
tinggi sepanjang permainan, 
n a m u n kekurangan keta jaman 
dalam penyudah menjadi kele-
mahan ketara. 

"Kita ada banyak peluang 
un tuk menjar ingkan gol 
te tapi gagal menyempur-
nakannya. saya lihat kita 

bermain dengan baik secara 
keseluruhan, pemain pun sudah 
berusaha keras, tetapi mereka 
tiada ketajaman 10 peratus yang 
diperlukan untuk menghasilkan 
jaringan," katanya. 

Beliau berkata, kebanyakan 
pemain TNB masih menjalani 
latihan fizikal intensif bersama 
skuad kebangsaan, menyebab-
kan mereka tidak berada pada 
tahap terbaik untuk perlawanan 
berintensiti tinggi. 

"Saya perasan beberapa pe-
main cuba memaksa diri, tetapi 
saya risau keadaan ini akan 
member i kesan buruk kerana 
kita masih ada lapan perlawa-
nan lagi. 

"Rotasi pemain perlu dilaku-
kan dengan bijak bagi mengelak-
kan keletihan dan kecederaan," 
katanya. 

Mengulas perancangan sete-
rusnya, Nor Saiful mengesahkan 
akan ada pe rubahan taktikal 
un tuk memast ikan TNB terus 
kompetitif dalam perebutan ke-
juaraan liga. 

"Kita perlu menang semua 
baki per lawanan un tuk terus 
mencabar kejuaraan. Ini penting 
kerana format liga satu pusingan 
tidak memberi ruang kepada se-
barang kesilapan. 

"Peluang masih ada, tetapi 
kita perlu fokus pada setiap per-
lawanan," katanya. 

Dalam pada itu, beliau akan 
membuat sedikit pertukaran ser-
ta perubahan corak permainan 
un tuk memast ikan para pemain 
dapat menun jukkan gaya per-
mainan yang baik dan mening-
katkan penyudah jaringan gol. 

